
Riachtanais an Rialálaí Carthanas do Scoileanna

 

 

(Tagann an treoirlíne seo in ionad threoirlíne P08-2025/2026 Riachtanais an Rialálaí Carthanas do 
Scoileanna) 

 
 

1. Réamhrá 
Éilíonn an tAcht Charthanas 2009 ar gach bord bainistíochta a scoileanna a chlárú leis an 
Rialálaí Carthanas agus ceanglais tuairiscithe áirithe a chomhlíonadh gach bliain. 
 

2. Ceanglais bhliantúla 
 

2.1 Tuarascáil bhliantúil a athbhreithniú agus a chur isteach 
Tá dualgas ar gach eagraíocht charthanachta tuairisc a thabhairt ar a gníomhaíochtaí 
airgeadais don Rialálaí Carthanas. Roinneann an FSSU an fhaisnéis airgeadais riachtanach 
leis an Rialálaí Carthanas, lena éascú do scoileanna an tuairisciú sin a dhéanamh. Cuirtear 
an fhaisnéis sin i bhfoirm an Rialálaí Charthanais don tuarascáil bhliantúil le haghaidh do 
scoile. Ní mór do scoileanna athbhreithniú a dhéanamh ar an bhfaisnéis sin chun a chinntiú 
go bhfuil sí ceart faoin 30 Meitheamh gach bliain. 
 

Is ceanglas dlíthiúil é seo faoin Acht Carthanas 2009, agus is cion é don charthanas agus dá 
hiontaobhaithe carthanais gan Tuarascáil Bhliantúil a chomhdú in am faoin Acht sin. 
 

Chun tuilleadh eolais a fháil féach suíomh gréasáin FSSU anseo. 
 

2.2 Sonraí na gcomhaltaí boird bainistíochta a nuashonrú 
Nuair a thosaíonn bord bainistíochta nua a théarma oifige, nó nuair a bhíonn athruithe ar 
chomhaltacht an bhoird, ní mór na hathruithe sin a nuashonrú leis an Rialálaí Carthanas. 
Áirithíonn sé seo go bhfanann Clár na gCarthanas cothrom le dáta agus cruinn. 
 

Seo a leanas na céimeanna a theastaíonn chun sonraí chomhaltaí an bhoird bainistíochta 
a nuashonrú: 
 

• Logáil isteach i gcuntas na scoile ar láithreán gréasáin an Rialálaí Carthanas 

• Cliceáil ar ‘Comhdú Nua’ ón mbarra gorm ar thaobh na láimhe clé den scáileán 

• Taispeánfar barra ar thaobh na láimhe deise, cliceáil ar ‘Carthanas atá ann cheana’ ag 
an mbarr 

• Roghnaigh an scoil agus cliceáil ‘Tosaigh’ 

• Roghnaigh ‘Nuashonraigh Iontaobhaithe, Naisc agus Comhairleoirí Seachtracha’ 

• Cliceáil ‘Tosaigh’ agus ‘Lean ar aghaidh’ 

• Líon isteach sonraí comhaltaí boird nua 

• Scrios sonraí na gcomhaltaí boird a d’éirigh as 

• Déan d’fhoirm a chomhlánú agus a chur isteach chun nuashonrú a dhéanamh ar do 
chomhaltaí boird 

Ba chóir don bhord comhdaitheoir údaraithe (comhalta boird nó fostaí de chuid an bhoird) 
a cheapadh chun logáil isteach i gcuntas na scoile leis an Rialálaí Carthanas tríd an tairseach 
ar líne agus tuarascálacha agus foirmeacha a chur faoi bhráid an Rialálaí Carthanas.  
 

Tá sé seo riachtanach chun a chinntiú go bhfuil an fhaisnéis ar fad cruinn. Léiríonn an treoir 
céim ar chéim seo duit conas é seo a dhéanamh.  
 

I gcás chomhaltaí uile an Bhoird Bhainistíochta, ní cóir go mbeidís dícháilithe, faoi Alt 55 
den Acht Carthanas 2009, ó bheith ina n-iontaobhaithe (Comhalta Boird Bainistíochta) de 
chumann carthanachta. Folaíonn sé seo: 
 

• go mbreithneofar ina fhéimheach nó ina féimheach é nó í 

• go ndéanfaidh sé nó sí imshocraíocht nó comhshocraíocht le creidiúnaithe 

• go gciontófar é nó í ar díotáil i gcion 

• go gcuirfidh cúirt dlínse inniúla téarma príosúnachta air nó uirthi 

• go ndéanfar ordú ina thaobh nó ina taobh faoi alt 160 d’Acht na gCuideachtaí 1990 nó 
go dtoirmiscfear, go mbrisfear nó go bhfionrófar é nó í ó bheith ina iontaobhaí nó ina 
hiontaobhaí ar scéim faoi na hAchtanna Pinsean 1990 go 2008 

• go mbeifear tar éis é nó í a bhriseadh as post iontaobhaí carthanais de chuid eagraíochta 
carthanúla le hordú ón Ard-Chúirt faoi alt 74 

 

2.3 Sonraí do scoile a fhíorú 
Tá sé an-tábhachtach go mbeadh na sonraí teagmhála is déanaí ag an Rialálaí Carthanas 
don scoil. Tá foirm um Fhíorú Sonraí Carthanais ag an Rialálaí Carthanas ar féidir leis an 
scoil í a úsáid, mar réiteach ilfhreastail chun sonraí scoile a nuashonrú. Réamhlíonann an 
fhoirm na sonraí teagmhála reatha atá ar taifead ag scoil. Is féidir na sonraí a leasú ar an 
bhfoirm má tá siad mícheart agus déanfaidh sé na taifid URC a nuashonrú go 
huathoibríoch. Is féidir é seo a dhéanamh mar seo a leanas: 
 

• Logáil isteach i gcuntas na scoile ar láithreán gréasáin an Rialálaí Carthanas 

• Cliceáil ar ‘Comhdú Nua’ ón mbarra gorm ar thaobh na láimhe clé den scáileán 

• Taispeánfar barra ar thaobh na láimhe deise, cliceáil ar ‘Carthanas atá ann cheana’ ag 
an mbarr" 

• Roghnaigh an scoil agus cliceáil ‘Tosaigh’ 

• Roghnaigh ‘Coinnigh Sonraí Teagmhála agus Suíomh Oibríochtaí’ 

• Cliceáil ‘Tosaigh’ agus ‘Lean ar aghaidh’ 

• Déan aon sonraí míchearta a leasú 

• Déan an fhoirm a chomhlánú agus a chur isteach  
 

2.4 Cumarsáid ón Rialálaí Carthanas 
Tabhair faoi deara nach mór gach comhfhreagras leis an Rialálaí Carthanas a bhaineann 
leis an scoil a dhéanamh tríd an rogha ‘Teachtaireachtaí’ i MoChuntas. Dá bhrí sin, tá ar 
scoileanna logáil isteach go rialta le seiceáil le haghaidh teachtaireachtaí agus faisnéis 
nuashonraithe. 

3. Scoileanna nua nó scoileanna nach bhfuil cláraithe fós leis an Rialálaí Carthanas 
Scoileanna nua nó scoileanna nua-chónasctha nach bhfuil cláraithe leis an Rialálaí 
Carthanas, ba cheart dóibh clárú gan a thuilleadh moille. Cliceáil ar Cruthaigh Cuntas 
Úsáideora Nua ar leathanach síniú isteach ‘MoChuntas’ chun cuntas custaiméara a 
chruthú.  
 

Cliceáil anseo le haghaidh na Treorach Clárúcháin d’Úsáideoirí.  
 

Ní mór duit a bheith logáilte isteach i MoChuntas chun d’Iarratas ar Chlárúchán le haghaidh 
do scoile a chur isteach. 
 

I gcás gur eascair scoil nua as cónascadh scoileanna, cuir ainm agus uimhir rolla na 
scoileanna cónasctha in iúl don Rialálaí Carthanas. 
 

Ar an Uimhir Charthanais Chláraithe (RCN) a fháil, ba cheart don bhord a chinntiú go 
dtaispeántar an uimhir seo ar shuíomh gréasáin na scoile, ar aon ábhar tiomsú airgid agus 
ar pháipéar ceannteidil na scoile.  
 

Beidh an RCN ag teastáil nuair a chuirfidh tú do chuntais bhliantúla faoi bhráid an FSSU i 
mí Feabhra. Tá sé ríthábhachtach go dtosófá ar an bpróiseas clárúcháin anois lena chinntiú 
go mbeidh an RCN i bhfeidhm roimh an spriocdháta i mí Feabhra. 
 

I gcás go ndearnadh scoileanna a chónascadh, ní mór do bhord gach scoile aonair díchlárú. 
Léiríonn an leathanach gréasáin An Clár Carthanas a Nuashonrú duit conas é seo a 
dhéanamh, féach an chuid faoin gceannteideal “Na foirmeacha atá le húsáid chun an Clár 
a nuashonrú”.  
 

Má bhaineann an bord leas as an Scéim Tabhartas Carthanúil, beidh an RCN ag teastáil ó 
na Coimisinéirí Ioncaim. 
 

4. Tuilleadh eolais nó soiléiriú 
Is féidir tuilleadh eolais nó soiléiriú a fháil ar aon cheann de na saincheisteanna sa 
Treoirlíne seo ach dul i dteagmháil leis an Rialálaí Carthanas.  
 

Is féidir teagmháil a dhéanamh leis an bhfoireann seirbhíse do chustaiméirí ag an Rialálaí 
Carthanas ar na bealaí seo a leanas: 
 

• Líne chabhrach: (01) 633 1500 (ar oscailt 10am-1pm, Luan go hAoine). 

• Ríomhphost: info@charitiesregulator.ie 

• Láithreán gréasáin: charitiesregulator.ie 
 

 
An tAonad um Sheirbhísí Tacaíochta Airgeadais  
Guthán: 01 910 4020  
primary@fssu.ie 

